
 

Пресс-релиз 

Ҳудудларни саноат салоҳиятини ривожлантириш дастурлари доирасида  

2022-2026 йилларда  қурилиш материаллари соҳасида умумий қиймати 5,7 млрд 

доллар бўлган, 1,5 мингдан ортиқ  лойиҳа амалга оширилиш режалаштирилган. 

Эътиборлиси, ҳисобот даврида қиймати жами 1,4 млрд долларлик 870 та  лойиҳа ишга 

туширилади, хусусан ўтган даврда 370 млн доллар, шундан хорижий инвестиция ва 

кредитлар ҳисобига 280 млн доллар ўзлаштирилди. 

Мазкур лойиҳаларни амалга ошириш натижасида янги турдаги импорт ўрнини 

босувчи цемент, қувур ва геосеткалар керамогранит, бурама михлар, мармар, травертин ва 

гранит плиталари, темир-бетон, керамик плиткалар, гипсокартон листлари, газобетон ва 

пенобетон блоклари каби қурилиш материалларини ишлаб чиқариш ўзлаштирилади. 

Хусусан, Ўзбекистон Республикаси Президентининг 2021 йил 30 декабрдаги  

ПҚ-72-сонли “ЎЗБЕКИСТОН РЕСПУБЛИКАСИНИНГ 2022 — 2026 ЙИЛЛАРГА 

МЎЛЖАЛЛАНГАН ИНВЕСТИЦИЯ ДАСТУРИНИ ТАСДИҚЛАШ ҲАМДА 

ИНВЕСТИЦИЯ ЛОЙИҲАЛАРИНИ БОШҚАРИШНИНГ ЯНГИ ЁНДАШУВ ВА 

МЕХАНИЗМЛАРИНИ ЖОРИЙ ЭТИШ ТЎҒРИСИДА”ги қарорига асосан 

“Ўзсаноатқурилишматериаллари” уюшмаси бўйича хорижий инвестициялар ва 

кредитлар иштирокида 495,7 млн долларлик 21 та лойиҳа бўйича жорий йилнинг 

ўзида 172,7 млн доллар ўзлаштириш кўзда тутилган. 

Жумладан, Ўзбекистон Республикасининг 2022–2026 йилларга мўлжалланган 

Инвестиция дастури доирасида уюшмаси томонидан 2022 йилда умумий қиймати 

369,4 млн долларлик 12 та лойиҳани ишга тушириш ва 1035 та янги иш 

ўринларини ташкил этиш режалаштирилган.  

Йирик инвестиция лойиҳалари асосан Тошкент, Сирдарё, Навоий, Самарқанд, 

Фарғона, Бухоро вилоятлари ва Қорақалпоғистон Республикасида амалга 

оширилади. Мисол учун, Навоий вилоятида "Қизилқумцемент" АЖда 126 млн 

доллар инвестиция ҳисобига йилига клинкер (4-линия) ишлаб чиқариш қуввати 1,8 

млн тоннага кенгайтирилади. 

Тошкент шаҳрида эса "Ориент Керамик" МЧЖ томонидан йилига 9,0 млн.кв.м 

керамик плиткалар ишлаб чиқариш янги заводи қурилади. Лойиҳанинг умумий 

қиймати 42 млн долларни ташкил этади.  

Мамлакатимизнинг шимолий ҳудуди бўлмиш Қорақалпоғистон Республикаси 

Қораўзак туманида умумий қиймати 50 млн доллар инвестиция ҳисобига 

"Қорақалпоқцемент" МЧЖ ҚКда цемент ишлаб чиқаришни 1,1 млн тоннага 

кенгайтириш ишлари амалга оширилади. Натижада 150 та янги иш ўрни яратилади. 

Навоий вилояти Кармани туманида "Gazgan Marble Group" МЧЖ томонидан 

йилига 300 минг кв.м мармар жинсларидан композит материаллар ишлаб чиқариш 

йўлга қўйилади. Шунингдек, Тошкент вилоятида "AKFA BUILDING 

MATERIALS" МЧЖ ХК томонидан йилига 450 минг куб метр газобетон 

блокларини ишлаб чиқариш ташкил этилади. 

Ушбу лойиҳалар амалга оширилиши натижасида 11,6 млн долларлик экспорт 

имкониятлари кенгаяди, шунингдек, 86,3 млн долларлик импорт ўрнини босувчи 

қурилиш материаллари ишлаб чиқарилади.  



 “Ўзсаноатқурилишматериаллари” уюшмаси томонидан 2022 йил истиқболли 

инвестиция лойиҳалари ҳам шакллантирилган. Унга кўра, Фарғона, Сурхондарё,   

Бухоро ва Хоразм вилоятларида қуввати 300 минг м3 бўлган газобетон блокларини 

ишлаб чиқаришни ташкил этиш лойиҳаси режалаштирилган. Наманган, Фарғона, 

Сурхондарё  вилоятларида гипс ва гипсокартон листлари ишлаб чиқаришни йўлга 

қўйиш каби жами 11 та йўналишда  лойиҳалар амалга оширилиши белгиланган. 

Ҳозирда юқоридаги улкан бунёдкорлик ишларини амалга ошириш учун 

салоҳиятли инвесторлар ва лойиҳани молиялаштириш манбалари аниқланмоқда. 

Бундан ташқари, тезкор маълумотларга ҳудудий дастурларга асосан январь-

май ойларида 948 млрд сўмлик  167 та лойиҳа ишга туширилди  ва 2.1 минг та янги 

иш ўринлари яратилди. Амалга оширилган ислоҳотлар натижасида қурилиш 

материаллари соҳаси бўйича маҳаллий  ҳокимликлар томонидан Хоразм вилоятида 

умумий қиймати 41,3 млрд сўм бўлган 16 та, Навоий вилоятида 33,7 млрд сўмлик 

12 та, Тошкент вилоятида 102,2 млрд сўмлик 12 та, Қорақалпоғистон 

Республикасида 22,7 млрд сўмлик 19 та, Жиззах вилоятида эса 44,4 млрд сўмлик 8 

та лойиҳа ишга туширилди.   

Ўзбекистон Республикаси Президентининг Россия Федерацияси, Хитой, Туркия, 

Хиндистон, Германия, Франция, Беларуссия ва Жанубий Корея мамлакатларига давлат 

ташрифи доирасида замонавий импорт ўрнини босувчи қурилиш материалларини ишлаб 

чиқариш учун ҳорижий инвестицияларни жалб қилиш мақсадида илғор ҳорижий 

компаниялар билан умумий қиймати 2 млрд 295 млн долларлик 44 та Меморандум ва 

Келишувлар имзоланди. Экспорт ва инвестицияларни ривожлантириш масалалари 

бўйича Ҳукумат комиссиясининг Баёнлари билан амалга оширилган лойиҳалар 

назоратдан чиқарилиб ягона “Йўл хариталари” тасдиқланган.  

 


